ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Կառավարության որոշման նախագծի ընդունումը պայմանավորված է Հայաստանի Հանրապետության վարչապետի մոտ 2024 թվականի փետրվարի 14-ի խորհրդակցութան ժամանակ տրված հանձնարարականների կատարումն ապահովելու և Հայաստանի Հանրապետության արդարադատության նախարարության քրեակատարողական հիմնարկների կարիքների համար անվտանգության ապահովման հսկիչ սարքավորումներ ձեռք բերելու նպատակով ֆինանսական միջոցների նախատեսման անհրաժեշտությամբ։ 
Մասնավորապես, նախատեսվում է ձեռքբերել սայլակների և ուղեբեռերի համար անվտանգության ռենտգեն զննման սարք, թաքստոցներում իրերի հայտմաբերման համար ձեռքի ռենտգենային ստուգման սարքեր։ Վերոնշյալ սարքերի ձեռքբերման համար նախատեսվել է 188,383,200 դրամ՝ հիմք ընդունելով 2024 թվականի  Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն կատարված գնման գործընթացները և դրա արդյունքում կնքված պայմանագրերը։ Հարկ է նշել, որ պայմանագրերը լուծվել են, քանի որ պայմանագրերի կնքելու օրվան հաջորդող վեց ամսվա ընթացքում այդ նպատակով ֆինանսական միջոցներ չեն նախատեսվել:
Բացի վերոգրյալից, «ՀՀ ԱՆ ՔԿԾ-ԲՄԱՊՁԲ-24/1» ծածկագրով գնման ընթացակարգի չկայացած չափաբաժնով նախատեսված անվտանգության ապահովման հսկիչ սարքավորումներ ձեռք բերելու համար  անհրաժեշտ է լրացուցիչ հատկացնել 211,200,000  դրամ գումար։ Ստորև ներկայացվում է չկայացած չափաբաժիններով նախատեսված սարքավորումների անվանումները, քանակները և նախահաշվային գումարները. 
	Հ/Հ
	Սարքավորման անվանումը
	քանակը
	Նախահաշվայինգումարը, ՀՀ դրամներով

	1
	Թույլ դոզավորված ռենտգենային ալիքներով սարք՝ նախատեսված մարդու մարմնի, հագուստների, արհեստական վերջույթների և կոշիկների զննության համար
	1 հատ
	99,840,000

	2
	Առանց շփման, ոչ իոնացնող միկրոմիլիմետրային ալիքներով ակնթարթային սկաններ՝ մարդու մարմնի վրա, հագուստների մեջ կամ դրանց տակ թաքնված իրերի ավտոմատ  հայտնաբերման համար
	1 հատ
	111,360,000

	
	Ընդամենը
	
	211,200,000



[bookmark: _GoBack]Քրեակատարողական հիմնարկների կարիքների համար անվտանգության ապահովման հսկիչ սարքավորումների ձեռքբերումը նախատեսվում է 1120.«Քրեակատարողական ծառայություններ» ծրագրի շրջանակներում՝ «31002․ ՀՀ արդարադատության նախարարության քրեակատարողական  ծառայության կարողությունների զարգացում և տեխնիկական հագեցվածության ապահովում» միջոցառման 5129.«Այլ մեքենաներ և սարքավորումներ» տնտեսագիտական դասակարգման հոդվածով: Ընդ որում, անհրաժեշտ գումարը նախատեսվում է ապահովել վերաբաշխման միջոցով՝ 67,583,200 դրամը՝ 1120 ծրագրի «11001․Քրեակատարողական ծառայություններ» միջոցառման գծով տնտեսված գումարներից, իսկ 332 000 000 դրամը՝ «31008․  Քրեակատարողական նոր հիմնարկի կառուցում և հետագա շահագործում» միջոցառման գծով նախատեսված գումարներից։ Նվազեցման արդյունքում 2025 թվականին ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի Հայաստանի Հանրապետության վարչապետի մոտ 2024 թվականի փետրվարի 14-ի խորհրդակցութան ժամանակ տրված հանձնարարականների կատարումը և Հայաստանի Հանրապետության կառավարության 2021-2026թթ. ծրագրի 5․6 կետով սահմանված քրեակատարողական համակարգի էլեկտրոնային կառավարման, տեսահսկման և օպերատիվ կառավարման նոր գործիքակազմերի ներդրումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին, մասնավորապես, քրեակատարողական համակարգի առողջ զարգացումն ապահովելու համար էլեկտրոնային կառավարման, տեսահսկման և օպերատիվ կառավարման նոր գործիքակազմերի ներդրմանը՝ այդպիսով ապահովելով կադրերի հաշվետու և թափանցիկ գործելաոճը, ճգնաժամային իրավիճակի կառավարումը քրեակատարողական հաստատություններում։
3

